
N
on son habituais os
estudos de antro-
poloxía cultural co-

ma o presente e teño para
min que por esta mesma
razón cómpre destacalos.
Olegario Sotelo Blanco,
que tamén está de actuali-
dade pola publicación
doutro volume dado á luz
hai pouco tempo e titula-
do A voz do emigrante,
continúa aquí a liña dou-
tras pezas de investigación
que xa nos tiña ofrecido
con anterioridade e ofrece
arestora un volume, re-
quintadamente editado,
baixo o título de Xentes do
mar do Grove, que conta
con fotografías de Xurxo
Lobato e que se acompaña
dun excepcional prólogo,
documentado e altamente
informativo, do académi-
co arousán Francisco Fer-
nández Rei; este último re-
dacta unhas páxinas me-
morábeis, e non só filoló-
xicas, sobre o termo “dor-
na” e o mundo mariñeiro
entre outros aspectos e,
ademais, incorpora nese li-
miar unha referencia a un-
ha composición poética
–“Cantiga do mar de
Arousa”- da voz literaria
máis representativa das te-
rras mecas: Manuel Lueiro
Rey. É de xustiza resaltar
este feito cando, ao se refe-
rir á narrativa que recreou
o conflito bélico do 36,

Luei-
ro é es-
quecido ig-
norándose relatos
d´O sol na crista do
galo e outros textos que
exhiben gran talento lite-
rario. En efecto, volvendo
ao rego, Rei sinala unha
das composicións máis
fermosas, sinxelas e evoca-
doras de Lueiro que, sen
desprenderse dunha evi-
dente intención crítica,
podería engadirse a outros

t e x -
tos en verso e

prosa nos que o mar e
as súas xentes adquiren
por veces categoría prota-
gónica.

Olegario Sotelo, así
pois, con sinxeleza e axili-
dade, concibe o seu traba-
llo como unha auténtica

homenaxe ás xentes do
mar do Grove de xeito que
na primeira parte do volu-
me propón unha reflexión
arredor desa barreira in-
tanxible chantada entre as
xentes da Galicia mariñei-

ra e mais do interior,
insistindo no dinamis-
mo continuo das pri-
meiras entre outros as-
pectos.

Logo, na segunda
sección deste volume,
afonda -recorrendo ao
xénero da entrevista e
cedendo, por tanto, a
voz aos verdadeiros
protagonistas deste
mundo- naqueles as-
pectos vitais e biográfi-
cos de doce homes e
mulleres que son desde
agora fonte indispensa-
ble de coñecemento
dunha dimensión tan
relevante como é a vida
mariñeira entre nós e
que cómpre entender
como a recuperación

dunhas voces convertidas
en testemuños valiosos de
parte do noso pasado, e
mesmo do noso presente,
sen os cales non é doado
entender o noso tempo.

SOTELO BLANCO,
Olegario, Xentes do mar do
Grove (fot. Xurxo Lobato),
Ed. Sotelo Blanco,
Santiago, 2006, 174 páxinas

A
caba de saír do prelo o libro de Xesús Rábade
Paredes (Seixas- Cospeito, 1949) Os anos da
memoria. Poeta de longa traxectoria, autor de

numerosos poemarios e tamén cultivador da novela
e do ensaio, deixou en todos eses terreos mostras do
seu coherente mundo interior. Porén, como non se
pode afiliar a ningunha das xeracións ao uso (a súa
agrupación é difusa), a súa figura resulta incómoda
para a crítica e mora nunha zona de ninguén, lonxe
dos circuítos do rebumbio e da foguetería.

A obra que agora enxuizamos contén o que o tí-
tulo anuncia: unha sucesión de anos que marcaron o
camiño vital do artista. Exceptuando a primeira par-
te, “Voces que me chaman”, onde atopamos catro
poemas longos dedicados aos seres amados e a aque-
les que loitan contra unha situación oprobiosa, o
resto das composicións transitan polo poema curto,
epigramático, lapidario na súa contundencia e di-
m e n s i ó n .
A c o s t u -
man a ser
tres versos
con rima
asoante, de
necesar ia
contención
e cun rit-
mo máis
que notábel
(cualidade
que vén
sendo mar-
ca da casa
desde os
seus inicios,
onde xa se
aprecia ese
ritmo reso-
lutivo, cau-
daloso, moi
ao estilo de
Curros, Cel-
so Emilio ou
Cabanillas,
eses tres
grandes do-
minadores do
verso e da sin-
taxe apaixonada e
combativa).

Efectivamente, aínda
participando dun lirismo
persoal e intimista, onde o
peito do poeta se ve sacudido
polo amor ou polas adversidades,
notamos unha máis que clara inten-
ción cívica en versos comprometidos coa
democracia, co pobo galego (a decepción tamén
empapa moitos destes momentos), co idioma da
nosa Terra, etc. Xunto a eles conviven os temas de
sempre: o amor, o erotismo carnal, a felicidade do
nacemento dos fillos, a vivencia cósmica da terra.
Mais, tamén, a reflexión sobre o signo e o designio
do escritor: “Oficio de poeta:/coller algo de lume en
cada cousa/para cando aterezas.”

Poesía que se interroga sobre a poesía, espiral
que descoñece a súa forma. En moitas pezas do au-
tor descubrimos estes exorcismos. Moi fermosas re-
sultan as comparacións que lemos: “Deume os seus
libros. Léndoos/sentinme, como as cartas, viaxeiro.”

Desexámoslle sorte a este novo libro de Rábade
Paredes e que a fortuna non lle sexa tacaña.

RÁBADE PAREDES, Xesús, Os anos da memoria,
Ed. Espiral Maior, A Coruña, 2006, 102 páxinas

A
colección “O fardel
da memoria” da edi-
torial A Nosa Terra,

que leva xa trece títulos pu-
blicados sobre ensaios de
tema político, non podía
faltar á cita deste ano. No
contexto dunha política de
recuperación da memoria
deste país, tira do prelo o
texto de Evaristo A. Mos-
quera publicado orixina-
riamente en castelán por
Edicións do Castro en
1984.Catro anos a bordo
dunha illa é a transmisión
dunha serie de experien-
cias opresivas, que o au-
tor recibe en carne pro-
pia, xeradas pola nova
modelación fascista da
sociedade iniciada en xu-
llo de 1936.

Evaristo A. Mosque-
ra, militante galeguista,
cunha decidida vontade
testemuñal tece unha fiel
crónica do “alzamento”
en Pontevedra, primei-
ramente como empre-
gado na Delegación de
Facenda, ás ordes de
Alexandre Bóveda, e
despois como preso po-
lítico no lazareto da illa
de San Simón. Nela dá
conta dos primeiros pa-
sos dos rebeldes milita-

r e s
e a súa

repercusión
na cidade de

Pontevedra, dos ad-
versarios políticos, dos

cambios que se van ope-
rando nas corporacións
gubernamentais ata a tra-
mitación do seu sumario
en 1937, ano no que é
trasladado ao lazareto pa-
ra pasar catro anos como
prisioneiro.

Nestas lembranzas dra-
máticas, que arrincan des-
de a súa detención ata a
posta en liberdade, a voz
narrativa toma partido por
unha determinada sección
da sociedade, preferente-
mente por aqueles amigos
galeguistas que sufriron o
exercicio arbitrario da nova
orde. En consonancia con
esta preocupación autorial,
Mosquera vai adobiando os
importantes acontecemen-
tos que se estaban xestando
naqueles anos con abun-
dantes datos e nomes. Do
tratamento colectivo salta a
individuos concretos que
no caso de Alexandre Bóve-
da chega a adquirir unha
dimensión mítica. Tamén

enxuíza a manipulación
ideolóxica da realidade me-
diante os diferentes discur-
sos oficiais, dá acta dos
múltiples niveis de repre-
sión e tortura, do pesimis-
mo, pero deixa aberta unha
porta para a amizade e a so-
lidariedade. Xunto á descri-
ción do drama –nese am-
biente de crueldade e inxus-
tizas- o relato de diferentes
anécdotas fan diminuír a
acritude da loita e a dureza
da da vida en prisión que le-
varon os antifranquistas.

Observamos un criterio
de fidelidade histórica cifra-
do na reconstrución crono-
lóxica dos feitos que sen
ocultar unha toma de posi-
ción ideolóxica republicana
evita caer na mentira ou na
propaganda panfletaria.
San Simón –na súa dobre
cara- é o centro da memo-
rias que se compaxinan con
outras fontes presentes e
pasadas para facer un relato
global no que pode sentirse
a emoción dos protagonis-
tas, o sufrimento, a dureza,
pero tamén o heroísmo.

MOSQUERA, Evaristo A.,
Catro anos a bordo dunha
illa, Ed. A Nosa Terra, Vigo,
2006, 105 páxinas

